
К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН 
ИНДӦД
Чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетан кадколастъяс нюжӧдӧм йылысь
Сыкӧд йитӧдын, мый Россия Федерация мутасын збыльмӧдӧны выль коронавируснӧй инфекция (COVID-19) паськалӧмкӧд йитӧдын олысьяслысь санитарно-эпидемиологическӧй боксянь бур олӧмсӧ могмӧдӧм вылӧ веськӧдӧм дзескӧдан да мукӧд мероприятиелысь комплекс, “2019 вося тӧвшӧр тӧлысь 1 лунсянь ӧшым тӧлысь 31 лунӧдз отчётнӧй периодысь чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетӧм йылысь” Россия Федерацияса Президентлӧн 2020 во косму тӧлысь 17 лунся 272 №-а Индӧдлӧн 3 пункт серти шуа:
1. Нюжӧдны 2020 вося моз тӧлысь 1 лунӧдз бӧръясӧ пыртӧмӧн 2019 вося тӧвшӧр тӧлысь 1 лунсянь ӧшым тӧлысь 31 лунӧдз отчётнӧй периодысь чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетан кадколастсӧ тайӧ йӧзлы:
1) йӧзлы, кодъяс уджалӧны Коми Республикаса канму чинъясын, кутшӧмъясӧс урчитӧма “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 1 статьяса 1 юкӧнлӧн 8 – 25 пунктъясӧн;
2) Коми Республикаын муниципальнӧй чинъясын уджалысь йӧзлы;
3) Коми Республикаса канму гражданскӧй служащӧйяслы;
4) Коми Республикаын муниципальнӧй служащӧйяслы;
5) Коми Республикаса канму учреждениеясӧн юрнуӧдысьяслы.
2. Вӧзйыны Коми Республикаын меставывса асвеськӧдлан органъяслы Коми Республикаын муниципальнӧй учреждениеясӧн юрнуӧдысьясӧн  2019 вося тӧвшӧр тӧлысь 1 лунсянь ӧшым тӧлысь 31 лунӧдз отчётнӧй периодысь чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетан кадколаст нюжӧдігӧн артавны тайӧ Индӧдлӧн 1 пунктӧн урчитӧм кадколастсӧ.
3. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысьлысь могъяс
недыр кадколастӧ збыльмӧдысь                                                               В. Уйба

